
           
 
ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᒪᓕᒐᓕᐅᕐᕕᒃ ᑐᓐᖓᓱᒃᑎᑦᑎᕗᖅ ᓄᓇᕗᒻᒥ  
ᓂᕈᐊᖅᑐᓕᕆᔨᐅᑉ ᐅᓂᒃᑳᖏᓐᓄᑦ ᓂᓪᓕᐅᑎᖃᖁᔨᓪᓗᑎᒃ 

 
ᐃᖃᓗᐃᑦ, ᓄᓇᕗᑦ (ᔭᓄᐊᕆ 20, 2010) - ᐅᓪᓗᒥ ᐅᖃᖅᑎ ᔭᐃᒥᓯ ᐋᕆᐊᖅ ᓄᓇᕗᒻᒥᐅᓂᒃ ᑐᓐᖓᓱᒃᑎᑦᑎᕗᖅ 
ᑎᑎᕋᖅᓯᒪᔪᓂᒃ ᐃᓱᒪᒋᔭᐅᔪᓂᒃ ᑐᓂᓯᖃᑦᑕᖁᔨᓪᓗᑎᒃ ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, 
ᐱᔾᔪᑎᖃᕐᓗᑎᒃ ᓄᓇᕗᒻᒥ ᓂᕈᐊᖅᑐᓕᕆᔨᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᓚᐅᖅᑕᖏᓐᓂᒃ ᑭᖑᓪᓕᕐᓂᒃ. 
 
ᐅᓂᒃᑳᓕᐊᕕᓂᖏᑦ ᐃᓗᓕᖃᐅᖅᑐᑦ ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᕐᓂᒃ ᐋᖅᑭᒋᐊᖅᓯᖁᔨᓯᒪᔪᓂᒃ ᓄᓇᕗᒻᒥ 
ᓂᕈᐊᕐᓂᓕᕆᓂᐅᑉ ᐱᖁᔭᕐᔪᐊᖓᓂᒃ.  ᓂᕈᐊᖅᑐᓕᕆᔨᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᑦ ᑕᑯᒋᐊᕈᓐᓇᖅᑕᑎᑦ 
ᓄᓇᕗᒻᒥ ᓂᕈᐊᖅᑐᓕᕆᔨᐅᑉ ᖃᕆᓴᐅᔭᒃᑰᖅᑎᓯᒪᔭᖏᑦᑎᒍᑦ, ᐅᕘᓇ: www.elections.nu.ca. 
 
“ᓄᓇᕗᒻᒥᐅᓂᒃ ᑲᔪᖏᖅᓴᐃᕗᖓ ᐃᓱᒪᒋᔭᒥᖕᓂᒃ ᓂᓪᓕᐅᑎᖃᖃᑦᑕᖁᔨᓪᓗᖓ ᓄᓇᕗᒻᒥ ᓂᕈᐊᕐᓂᓕᕆᓂᐅᑉ 
ᐊᐅᓚᑕᐅᔾᔪᓯᖏᓐᓂᒃ ᐱᔾᔪᑎᓕᖕᓂᒃ,” ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᐋᕆᐊᖅ.  “ᒪᓕᒐᓕᐅᖅᑏᑦ ᓂᕆᐅᒃᐳᑦ 
ᐋᖅᑭᒋᐊᕈᑎᒃᓴᑦᑎᐊᕙᖕᓂᒃ ᑐᓴᖅᑎᑕᐅᓂᐊᕐᓂᕐᒥᖕᓂᒃ ᐊᒻᒪᓗ ᐊᑐᓕᖁᔭᓕᐊᓂᒃ ᐆᒧᖓ ᐱᒻᒪᕆᐅᔪᒧᑦ ᐱᖁᔭᒃᓴᕐᒥᒃ 
ᐱᔾᔪᑎᓕᖕᓂᒃ.” 
 
ᑎᑎᖅᑲᑎᑦ ᐱᔭᐅᖃᑦᑕᕈᓐᓇᖅᑐᑦ ᒫᔾᔨ 31, 2010-ᖑᕋᓱᖕᓂᖓᓄᑦ.  ᑎᑎᖅᑲᑎᑦ ᐊᐅᓪᓚᖅᑎᑦᑐᓐᓇᖅᑕᑎᑦ ᓄᓇᕗᑦ 
ᒪᓕᒐᓕᐅᕐᕕᐊᑕ ᑎᑎᕋᖅᑎᖓᓐᓄᑦ ᐊᒻᒪᓗ ᖃᕆᓴᐅᔭᒃᑯᑦ ᐅᕗᖓ ᐊᐅᓪᓚᖅᑎᑕᐅᔪᓐᓇᖅᖢᒋᑦ: 
Submissions@assembly.nu.ca. 
 
ᐅᖃᖅᑎ ᐋᕆᐊᖅ ᐃᒪᓐᓇ ᐅᖃᒃᑲᓐᓂᓚᐅᖅᑐᖅ, “ᑲᑎᒪᔨᓕᕆᔨᒃᑯᑦ ᓄᓇᕗᒻᒥᐅᓂᒃ ᑐᓐᖓᓱᒃᑎᑦᑎᕗᑦ ᑲᑎᒪᔨᓂᒃ 
ᑲᑎᒪᖃᑎᖃᕈᒪᔪᓂᒃ ᓇᖕᒥᓂᖅ ᓵᖏᓐᓃᓪᓗᑎᒃ ᐅᓂᒃᑲᐅᓯᖃᕈᒪᔪᓂᒃ ᐊᑐᓕᖁᔭᓕᐊᕐᒥᖕᓂᒃ.  ᑲᑎᒪᔨᓕᕆᔨᒃᑯᑦ 
ᐃᓄᖕᓂᒃ ᑲᑎᒪᖃᑎᖃᕐᓂᐊᕈᑎᒃ ᑐᑭᓯᓇᓱᖕᓂᖃᕐᓗᑎᒃ ᑲᑎᒪᓂᖃᓛᖅᑐᒃᓴᐅᔪᑦ ᒪᓕᒐᓕᐅᖅᑏᑦ ᐅᑭᐊᒃᓵᖅ 
ᑲᑎᒪᕐᔪᐊᓚᐅᓐᖏᓐᓂᖏᓐᓂ, ᐅᑭᐊᒃᓵᖑᓕᖅᐸᑦ ᓂᕈᐊᖅᑐᓕᕆᔨᐅᑉ ᐅᓂᒃᑳᖏᑦ ᑐᓐᓂᖅᑯᑕᐅᓛᖅᑐᒃᓴᐅᖕᒪᑕ 
ᑲᑎᒪᑐᐃᓐᓇᕐᓂᕐᒧᑦ, ᐊᒻᒪᓗ ᑕᐃᑲᓂ ᐃᓱᒪᒃᓴᖅᓯᐅᕈᑕᐅᓕᕐᓗᑎᒃ ᒪᓕᒐᓕᐅᖅᑎᓕᒫᓄᑦ. 

ᑐᑭᑎᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᔮᓐ ᑯᐊᒃ, ᒪᓕᒐᓕᐅᕐᕕᐅᑉ ᑎᑎᕋᖅᑎᖓ 
ᐅᖄᓚᐅᑖ: (867) 975-5000 

